
ნიმუში (2021 წლის 31 მარტის მდგომარეობით)

ადგილი: ქ.                                                                                                                           თარიღი:დღე/თვე/წელი
ერთი მხრივ (ორგანიზაციის დასახელება, სამართლებრივი ფორმა, საიდენტიფიკაციო ნიმერი, იურიდიული მისამართი, ორგანიზაციის წარმომადგენლის სახელი, გვარი, თანამდებობა) (შემდგომში მასპინძელი ორგანიზაცია) 
და 
მეორე მხრივ (სახელი, გვარი, პირადი ნომერი, მისამართი) (შემდგომში მოხალისე), „მოხალისეობის შესახებ“ საქართველოს კანონის შესაბამისად თანხმდებიან შემდეგზე:

მუხლი 1. ხელშეკრულების საგანი

1.1 მოხალისის მიერ განსახორციელებელი სამუშაოს სახეა:
1.2 მოხალისის სამუშაო დროის ხანგრძლივობა შეადგენს _______________ (სამუშაო დროის ხანგრძლივობა განისაზღვრება საქართველოს კანონმდებლობის შესაბამისად)
მუხლი 2. მხარეთა უფლებები და ვალდებულებები
2.1. მასპინძელი ორგანიზაცია ვალდებულია:

2.1.1. მოხალისეს მოხალისეობითი საქმიანობის განხორციელებისას უზრუნველყოს უსაფრთხო გარემოს შექმნა;

2.1.2. მოხალისეს, დროულად, გონივრულ ვადაში, გასაგები ფორმით მიაწოდოს სრული, ობიექტური ინფორმაცია ყველა ფაქტორის შესახებ, რომელიც მის სიცოცხლესა და ჯანმრთელობაზე იმოქმედებს;

2.13. დანერგოს მოხალისის უსაფრთხოების უზრუნველმყოფი პრევენციული სისტემა და მოხალისეს დროულად მიაწოდოს ინფორმაცია მის უსაფრთხოებასთან დაკავშირებული რისკისა და მისი თავიდან აცილების ღონისძიებების თაობაზე, საფრთხის შემცველი აღჭურვილობისადმი მოპყრობის წესების შესახებ, აგრეთვე აუცილებლობის შემთხვევაში უზრუნველყოს მოხალისე პერსონალური დამცავი აღჭურვილობით და მიიღოს ყველა სხვა გონივრული ზომა მოხალისის უზრუნველსაყოფად და მისი სიცოცხლისა და ჯანმრთელობის დასაცავად.

2.1.4. მოხალისეს აუნაზღაუროს ზიანი, რომელიც მას მოხალისეობის განხორციელებისას ჯანმრთელობის მდგომარეობის გაუარესების გამო მიადგა, აგრეთვე მკურნალობისათვის აუცილებელი ხარჯები, აღნიშნული ზიანის ანაზღაურების პირობები განისაზღვრება საქართველოს სამოქალაქო კოდექსით.

2.1.5. მესამე პირს აუნაზღაუროს ზიანი, რომელიც მას მოხალისის მიერ მოხალისეობის განხორციელებისას მისი მართლსაწინააღმდეგო ქმედებით მიადგა. მასპინძელი ორგანიზაცია თავისუფლდება აღნიშნული პასუხისმგებლობისგან თუ მოხალისე ბრალის გარეშე მოქმედებდა, გარდა კანონმდებლობით გათვალისწინებული შემთხვევებისა;

2.1.6 აუნაზღაუროს მოხალისეს მოხალისეობრივი საქმიანობის განხორციელებისთვის აუცილებელი ხარჯები, რომელთა ოდენობა და ფარგლები მხარეთა შორის შეთანხმდება დამატებით, კონკრეტული საჭიროებების შესაბამისად.
2.2. მასპინძელი ორგანიზაცია უფლებამოსილია:

2.2.1. მოითხოვოს მოხალისისგან მოხალისეობითი საქმიანობის ჯეროვნად და კეთილსინდისიერად შესრულება;

2.2.2.  მოხალისისგან მოითხოვოს ამ ხელშეკრულებით გათვალისწინებული პირობების დაცვა;

2.2.3. იზრუნოს მოხალისის კვალიფიკაციის ამაღლებაზე.

2.3. მოხალისე ვალდებულია:

 2.3.1. თავისი საქმიანობა სამართლებრივი და ეთიკური პრინციპებისა და მასპინძელ ორგანიზაციასთან დადებული ხელშეკრულების შესაბამისად განახორციელოს;

2.3.2. მასპინძელ ორგანიზაციას დროულად მიაწოდოს ინფორმაცია იმ საფრთხისა თუ რისკის შესახებ, რომელიც შეიძლება მასპინძელ ორგანიზაციასთან დადებული ხელშეკრულებით გათვალისწინებული საქმიანობის განხორციელებამ გამოიწვიოს;

2.3.3.იზრუნოს მასპინძელი ორგანიზაციის ქონებაზე, რომელსაც იგი თავისი საქმიანობის განხორციელებისას იყენებს;

2.3.4.მასპინძელ ორგანიზაციას დროულად აცნობოს ავადმყოფობის ან სხვა ისეთი ვითარების შესახებ, რომელიც მას ხელს უშლის ამ ხელშეკრულებით გათვალისწინებული საქმიანობის განხორციელებაში;

2.4. მოხალისე უფლებამოსილია:

2.4.1. მასპინძელი ორგანიზაციისგან მოითხოვოს წინამდებარე ხელშეკრულებითა გათვალისწინებული პირობებისა და მოქმედი კანონმდებლობის დაცვა;

2.4.2. მასპინძელი ორგანიზაციისგან მოითხოვოს მოხალისეობითი საქმიანობის განხორციელებისათვის უსაფრთხო პირობების შექმნა და დაცვა;

2.4.3. უარი განაცხადოს ისეთი საქმიანობის განხორციელებაზე, რომელიც ეწინააღმდეგება კანონს, ან აშკარა და არსებით საფრთხეს უქმნის მისი ან მესამე პირის სიცოცხლეს, ჯანმრთელობას და საკუთრებას.

მუხლი 3. ხარჯების ანაზღაურება

3.1. მოხალისის მოთხოვნის შემთხვევაში მასპინძელი ორგანიზაცია ვალდებულია აუნაზღაუროს მას მოხალისეობის განხორციელებისათვის გაწეული აუცილებელი ხარჯების ანაზღაურება, მათ შორის:

ა) საკონსულო მომსახურების ხარჯები;

ბ) მგზავრობის ხარჯები;

გ) საცხოვრებლის დაქირავების ხარჯები;

დ) კვების, კომუნიკაციისა და სადღეღამისო ხარჯები;

მუხლი 4. ხელშეკრულების ძალაში შესვლა და მოქმედების ვადა

4.1. წინამდებარე ხელშეკრულება ძალაში შედის მისი ხელმოწერისთანავე და მოქმედებს ___________ ვადით.

4.2. წინამდებარე ხელშეკრულება შეიძლება შეწყდეს ნებისმიერ დროს ერთი მხარის მიერ მეორისადმი არანაკლებ (მიეთითება გონივრული ვადა) ვადისა, წინასწარი წერილობითი შეტყობინების საფუძველზე;

4.3. ხელშეკრულების შეწყვეტის შემთხვევაში, მხარეები ვალდებულნი არიან შეასრულონ შეწყვეტამდე ნაკისრი მოვალეობები.
4.4 ხელშეკრულების შეწყვეტის სხვა საფუძვლები განისაზღვრება „მოხალისეობის შესახებ“ საქართველოს კანონით. 
მუხლი 5. დავების გადაწყვეტის წესი

5.1 მხარეთა შორის წინამდებარე ხელშეკრულებიდან გამომდინარე ყველა დავა და უთანხმოება გადაწყდება ურთიერთმოლაპარაკების გზით;

5.2 მხარეთა შორის შეთანხმების მიუღწევლობის შემთხვევაში, დავა გადაწყდება საერთო სასამართლოების მეშვეობით, საქართველოს კანონმდებლობით დადგენილი წესით.

მუხლი 6. ცვლილებები და დამატებები

წინამდებარე ხელშეკრულებაში ნებისმიერი ცვლილებისა და დამატების შეტანა ხდება მხარეთა წერილობითი შეთანხმებით.

მუხლი 7. დასკვნითი დებულებები

7.1 საკითხები, რომლებიც არ არის განსაზღვრული ამ ხელშეკრულებით წესრიგდება მოქმედი კანონმდებლობითა დადგენილი წესით. 

7.2 ხელშეკრულება შედგენილია ორ იდენტურ ეგზემპლარად და ინახება მხარეებთან. ორივე ეგზემპლარს აქვს თანაბარი იურიდიული ძალა.  (თუ ხელშეკრულება რამდენიმე ენაზე იდება, მაშინ უნდა შეიცავდეს დათქმას იმის თაობაზე, თუ რომელ ენაზე დადებულ ხელშეკრულებას ენიჭება უპირატესობა ხელშეკრულების დებულებათა შორის განსხვავების შემთხვევაში)

მუხლი 8. მხარეთა რეკვიზიტები

და ხელმოწერები
	მასპინძელი ორგანიზაცია:

ს/კ:

მისამართი:

საკონტაქტო მეილი:

საკონტაქტო ტელეფონის ნომერი:

ხელმოწერა ________________________ 

	მოხალისე:

პ/ნ:

მისამართი:

საკონტაქტო მეილი:

საკონტაქტო ტელეფონის ნომერი:

ხელმოწერა ________________________ 



